
«____» ______________ 20    թ.
No  ______________________

ՏԵՂԵԿԱՆՔ

«Մտավոր սեփականության օբյեկտների նկատմամբ իրավունքների պաշտպանության բնագավառում Անկախ Պետությունների Համագործակցության մասնակից պետությունների մաքսային մարմինների փոխգործակցության մասին»
համաձայնագրի հաստատման նպատակահարմարության վերաբերյալ

«Մտավոր սեփականության օբյեկտների նկատմամբ իրավունքների պաշտպանության բնագավառում անկախ պետությունների համագործակցության մասնակից պետությունների մաքսային մարմինների փոխգործակցության մասին» համաձայնագրի (այսուհետ – Համաձայնագիր) նախագծի շուրջ մի քանի փուլով բանակցություններ են տեղի ունեցել ԱՊՀ մասնակից պետությունների մաքսային ծառայությունների ղեկավարների նիստերի ընթացքում:
Նշված Համաձայնագրով ԱՊՀ մասնակից պետությունների մաքսային ծառայությունների միջև նախատեսվում է համագործակցություն մի շարք ուղղություններով` հաշվի առնելով մտավոր սեփականության իրավունքների պաշտպանությանն ու կոնտրաֆակտ ապրանքների միջազգային առևտրի դեմ պայքարում համատեղ ջանքեր գործադրելու անհրաժեշտությունը: Մասնավորապես նախատեսվում է համագործակցություն իրականացնել մասնակից պետությունների օրենսդրությունների և դրանց կատարելագործման, ինչպես նաև համապատասխան տեղեկատվության, ուսումնական և մեթոդական նյութերի, մտավոր սեփականության օբյեկտների վերաբերյալ տվյալների փոխանակման միջոցով: 
Սույն Համաձայնագրով նախատեսվում է նաև մտավոր սեփականության ոլորտում իրավախախտումների կանխարգելման և բացահայտման հարցերով փորձի փոխանակում, կադրերի մասնագիտական վերապատրաստման և որակավորման բարձրացում:
Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է գտնում «Մտավոր սեփականության օբյեկտների նկատմամբ իրավունքների պաշտպանության բնագավառում անկախ պետությունների համագործակցության մասնակից պետությունների մաքսային մարմինների փոխգործակցության մասին» Համաձայնագրի հաստատումը:
Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Համաձայնագրում ՀՀ Ազգային ժողովի կողմից վավերացման ենթակա դարձնող հիմքեր առկա չեն` ՀՀ Սահմանադրության 116-րդ հոդվածի 1-ին մասի 1-ին կետի և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 1-ին կետի դրույթների հիմքով: 
Համաձայնագիրը ենթակա է հաստատման «Միջազգային պայմանագրերի մասին» ՀՀ օրենքի 10-րդ հոդվածի 3-րդ մասի դրույթների հիմքով:
Համաձայնագրում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող, ինչպես նաև Հայաստանի Հանրապետության համար գույքային պարտավորություններ նախատեսող դրույթներ առկա չեն։
 ​       Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է գտնում «Մտավոր սեփականության օբյեկտների նկատմամբ իրավունքների պաշտպանության բնագավառում անկախ պետությունների համագործակցության մասնակից պետությունների մաքսային մարմինների փոխգործակցության մասին» համաձայնագրի հաստատումը:

        Դ. ԱՆԱՆՅԱՆ

